
					ఈ పుట అచ్చుదిద్దబడ్డది




	క.	
తనరఁ గుమారుఁడు పుట్టినఁ, గొనకొని [1]కృత్తికల కిచ్చి కూరిమితో బా

లునిఁ బ్రోవుఁ డనుడు నగుఁగా, కని కుచదుగ్ధములు గుడిపి యమరులతోడన్.

	క.	
మాకుచదుగ్ధముఁ గుడుచుట, నీకొమరుఁడు మాకుఁ బుత్రుఁ  డిందఱకు ననన్

నాకౌకసు లగుఁ గా కన, నాకొమరుఁడు గార్తికేయుఁ డనఁ జెన్నొందెన్.



	 375







	క.	
మనమునఁ బ్రమదం బొదవఁగఁ, జనవుమెయిం గృత్తికాకుచము లొగిని షడా

ననములఁ గుడిచి తదాఖ్యన్, జనులు షడాననుఁ డనంగ జగతిం బరఁగెన్.

	క.	
ధరఁ గార్తికేయభక్తిం, బరఁగెడుపుణ్యుండు పుత్రపౌత్రులతోడం

జిరజీవి యగుచు నతిభా, స్వరుఁ డై పడయుం గుమారుసాలోక్యగతిన్.

సగరునివృత్తాంతము

	వ.	
అని చెప్పి.

	క.	
చిరపుణ్యుఁ డైనసగరుఁడు, వరపత్నులు గాఁగ మొదల వైదర్భనగే

శ్వరుపుత్రి సుకేశిని మఱి, యరిష్టనేమిసుత సుమతి నమర వరించెన్.

	వ.	
ఇట్లు వరించి.

	క.	
పత్నులు దానును బ్రియసుత, రత్నంబులఁ బడయ హిమధరంబున కుద్య

ద్యత్నముల నేఁగి నియతిన్, నూత్నతపం బచటఁ జలిపె నూఱేండ్లు తగన్.

	వ.	
అట్టియెడ.

	మ.	
భృగుఁ డన్పుణ్యతపోధనోత్తముఁ డతిప్రీతాత్ముఁ డై చేరి యా

సగరుం జూచి నృపాల నీవు వర మిచ్చన్ వేఁడు మే నిచ్చెదం

దగ నీ కన్న ముదంబుతో నృపతి సంతానంబు నా కిండు నా

నగుఁ గా కయ్యెడు నీకు సంతతి సముద్యత్కాంక్ష సిద్ధింపఁగన్.

	క.	
వఱలెడునీపత్నులలో, నుఱవుగఁ గులపాలుఁ డొకతె కొక్కసుతుండున్

మఱియొక్కత కాతతబలు, లఱువదివేవురును దనయు లయ్యెద రనినన్.

	వ.	
సగరుండు మునివరుం జూచి యిం దెవ్వతే కొక్కపుత్రుండు మఱి యెవ్వతెకుఁ బె

క్కండ్రుపుత్రు లనిన నీసతు లడిగినయట్ల యిచ్చెద ననిన.



	 385







	క.	
ఎలమి సుకేశిని దనకుం, గులపాలకు నొక్కసుతునిఁ  గోరిక నడిగెన్

వెలయ సుమతి పటుబలములు, గలషష్టిసహస్రసుతులఁ గాంక్షన్ వేఁడెన్.

	వ.	
ఇట్లు వేఁడి యమ్మునీంద్రువలన లబ్ధవరు లై ప్రదక్షిణపూర్వకంబుగా నతనికి న

మస్కరించి పతితోడంగూడ నగరి కేతెంచి రటఁ గొంతకాలంబునకు.

	తే.	
మహితగుణ సుకేశిని యసమంజుఁ డనఁగ, సుతునిఁ గాంచెను వెనుక నాసుమతి గర్భ

తుంబ మొక్కటిఁ గాంచె నాతుంబ మవిసి, సొరిది నఱువదివేవురుసుతులఁ గనియె.

	క.	
జతనముగా ఘృతపూర్ణాతతబహుకుంభముల నునిచి [2]దాదులు పెనుపం

బ్రతిదినముఁ బెరిఁగి యౌవన, యుతు లై విలసిల్లుచుండి రురుసత్వములన్.

	↑ కృత్తులకు నిచ్చి

	↑ ధాత్రులు పెనుపం

		 ఈ పేజీలో చివరి మార్పు 27 మార్చి 2024న 04:16కు జరిగింది.

అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

